
Datta Prarthana Stotram

దత్తప్రార్థనాస్తోత్రమ్  

ప్రభో  దేవదేవ ప్రభో  దత్తదేవ ।తారకోఽస్మాకమకహృత్త్వమేవ ॥
ప్రభో  దేవ దేవ ప్రభో  దత్తదేవ ॥ధ్రు ॥
ఏహి కరుణాకరా పాహి పరమేశ్వరా ।
త్రాహి  భవసాగరాదఖిలదేవ ॥
ఏహి లఘు సన్మతే ఏహి లఘు సత్పతే ।
దేహి లఘు సద్గతే  శుద్ధభావమ్  ॥ ౧॥
త్వమసి దురితాపహా త్వమసి భవతాపహా ।
త్వమసి కుమతాపహా సర్వదేవ ॥
త్వమసి హితకారకస్త్వమసి భయవారక-।
స్త్వమసి భవతారకః సాధుదేవ ॥౨॥
త్వమసి మమ దైవతం  త్వమసి మమ జీవితమ్ ।
త్వమసి మమ సకలహితజాతమేతత్ ॥
త్వమసి మమ చాలకస్త్వమసి మమ పాలక-
స్త్వమసి మమ తారకో దత్తదేవ ॥ ౩॥
ఆర్ద్రమతికోమలం  సాన్ద్రకరుణాలయమ్  ।
సాన్ద్రచితిసోజ్వలం  సుకృతశీలమ్ ॥
హృదయమిహ విశ్రుతం  సదయమజ తే మతమ్ ।
సునయ సహసా ద్రుతం  భవతు దేవ ॥ ౪॥
దేవ భవదావతస్తీవ్రతరతాపతః  ।
దత్త సన్తాపితం మాఽభిషిఞ్చ ॥
సత్కటాక్షామృతైః  పూజితాఙ్ఘ్రేఽమృతైః 
సంస్తుతాస్తానృతైః  పాహి దేవ ॥ ౫॥

దత్తప్రార్థనాస్తోత్రమ్  

ఘోరఘోరాన్ధకారావృతే  సద్గతేఽగాధసంసారకూపే  దురన్తే ।
పతితమతిమన్యునా ఘోరకాలాహినా
సంవృతం మోచయాశ్వోవ మాఽవ ॥౬॥
ఘోరభవసాగరే సర్వథా దుష్కరేఽస్మిన్ననాదావనన్తేఽనపారే ।
పతితమిహ దుఃస్థితం  కర్మవాతాహతం
ప్రోద్ధరార్తం   ప్రభో  మాం సుభావ ॥ ౭॥
మత్సమః పాపకృత్త్వత్సమః పాపహృత్ ।
నాస్త్యపర ఈశ్వర ప్రార్థయే   తత్ ॥
యత్త్వమిచ్ఛసి విభో తత్కురుష్వ ప్రభో  ।
వాసుదేవార్థిత  శ్రీశ  దేవ ॥౮॥
ఇతి శ్రీవాసుదేవానన్దసరస్వతీవిరచితం   శ్రీదత్తాత్రేయప్రార్థనాస్తోత్రం      సమ్పూర్ణమ్  ।

